	ASPEKTET E PËRGJITHSHME TË PLANIT TË ORËS MËSIMORE

	Fusha kurrikulare: Shkencat e natyrës / Lënda: Njeriu e natyra  / Shkalla e kurrikulës: II    / Klasa: V

		Tema: Qeliza



	Rezultati  i të nxënit të temës: 
- identifikon pjesët kryesore ndërtuese të qelizës (membrane, murin qelizor, bërthamën dhe citoplazmën).





	Rezultatet e të nxënit për kompetencat kryesore të shkallës (të synuara): I.3, II.1, III.1, III.4

	Rezultatet e fushës se kurrikulës (të synuara):1.2    

	ASPEKTET SPECIFIKE TË PLANIT TË ORËS MËSIMORE

	Njësia mësimore:    Qeliza dhe ndërtimi i saj

	Fjalët kyçe:  qelizë, ndërtim, pjesë, qelizë bimore, qelizë shtazore.

	Rezultati/et e të nxënit të orës mësimore
 Nxënësi/ja:

· bashkëpunon me të gjithë anëtarët e grupit për realizimin e projektit;
· prezanton saktë dhe rrjedhshëm projektin e realizuar në formë grupore.


	Burimet, mjetet e konkretizimit dhe materialet mësimore : Projektori, letër A4, libri, plastelinë, ngjitës, karton, kapak kutish, gërshërë, lapsa, ngjyra, emërtime të pjesëve të qelizës (të shkruara në letra të vogla)

	Lidhja me lëndët tjera mësimore/apo me çështjet ndërkurrikulare dhe situata jetësore:
Arsimimi për zhvillim të qëndrueshëm.

	PËRSHKRIMI I METODOLOGJISË DHE VEPRIMTARITË E PUNËS ME NXËNËS GJATË ORËS MËSIMORE

	
Projekt:
Hapi I
Ky projekt duhet të planifikohet në dy orë mësimore. Në orën e parë jepen udhëzimet, ndahen nxënësit në grupe dhe përcaktohen udhëzimet për projekt. Në orën e dytë bëhet prezantimi i projektit nga ana e nxënësve, si dhe nxjerrin konkluzione rreth prezantimeve dhe projektit.

Ndahen nxënësit në grupe, secili grup shkruan për:

· Pjesët kryesore të qelizës bimore apo shtazore.
· Membranën qelizore
· Citoplazmën
· Bërthamën (nukleusin) 
· Mitokondritë
· Vakuolat
· Murin qelizor
· Kloroplastet

· Paraqet në vizatim ose model 3d (p.sh. me plastelinë) qelizën bimore apo shtazore.

Hapi II

Përmes videoprojektorit paraqitet një video https://youtu.be/1axhVwYcvV0 , për pjesët kryesore të qelizave

Nxënësve u shpërndahet nga një fletë e bardhë, udhëzohen të shkruajnë çfarë dinë për pjesët kryesore të qelizës duke u bazuar në video dhe në tekstin e Njeriu e natyra.
Pas paraqitjes në fletë të njohurive që kanë për pjesët e qelizës, nxënësit  udhëzohen të diskutojnë në grup se me çfarë materialesh do të punojnë qelizën.

Hapi III
Materialet që do të përdoren mund të jenë:
·  Plastelinë, materiale të riciklueshme, letra me ngjyra;
· Secili grup përzgjedh qelizën e caktuar (bimore apo shtazore);
· Prezantimi bëhet në grup;
· Nxënësit duhet të mbajnë shënime gjatë prezantimeve të grupeve tjera;
       -    Në fund së bashku nxjerrin përfundime rreth pjesëve kryesore të qelizës dhe funksionit të tyre.


	VLERËSIMI I NXËNËSVE

	Nxënësit vlerësohen për:
· Punën në mënyrë aktive
· Bashkëpunimin në grup
· Identifikim të saktë të pjesëve të qelizës
· Saktësia dhe qartësia në shpjegim

	Reflektimi për rrjedhën e orës mësimore

	










	ASPEKTET E PËRGJITHSHME TË PLANIT TË ORËS MËSIMORE

	Fusha kurrikulare: Shkencat e natyrës / Lënda: Njeriu dhe natyra / Shkalla e kurrikulës: I    / Klasa: V

		Tema: 
Vendi dhe hapësira





	Rezultati  i të nxënit të temës: 
- përshkruan gjithësinë dhe sistemin diellor, yjet, planetët, asteroidet, kometat, satelitët, dhe hënën si trup qiellor e satelit natyror i tokës





	Rezultatet e të nxënit për kompetencat kryesore të shkallës (të synuara): I.3, II.1, III.1, III.4

	Rezultatet e fushës së kurrikulës (të synuara):1.6

	ASPEKTET SPECIFIKE TË PLANIT TË ORËS MËSIMORE

	Njësia mësimore:    Planetët e sistemit diellor

	Fjalët kyçe:  Sistem diellor, planetët, Dielli, orbita, Toka

	Rezultati/et e të nxënit të orës mësimore
 Nxënësi/ja:

· rendit saktë planetët e sistemit diellor sipas largësisë nga Dielli;
· përshkruan veçoritë e disa prej planetëve;
· prezanton projektin bukur dhe qartë.


	Burimet, mjetet e konkretizimit dhe materialet mësimore : glob, video edukative, fletë pune, tabela, lapsa me ngjyra

	Lidhja me lëndët tjera mësimore dhe/apo me çështjet ndërkurrikulare dhe situata jetësore: 
Arsimimi për zhvillim të qëndrueshëm.

	PËRSHKRIMI I METODOLOGJISË DHE VEPRIMTARITË E PUNËS ME NXËNËS GJATË ORËS MËSIMORE

	
Hapi I
Parashtrohen pyetje për nxënësit:
· A e dini se sa planetë ka në sistemin tonë diellor?
· A mendoni se ka jetë në planetët tjerë?

Shfaqet një video e shkurtër  https://www.youtube.com/watch?v=LU0jJKVC66w  mbi sistemin diellor që tërheq vëmendjen e nxënësve.
Diskutim i shkurtër mbi përgjigjet që japin nxënësit  për të aktivizuar njohuritë paraprake .

Përmes videoprojektorit paraqitet diagrami i sistemit diellor dhe shpjegohet renditja e planetëve, për secilin planet përmendet emri, madhësia, përbërja dhe ndonjë veçori e veçantë (p.sh. Saturni ka unaza, Marsi është planeti i kuq etj.).
Hapi II
Nxënësit ndahen në grupe dhe secilit grup i jepet një planet për të analizuar. Lexojë për planetin në një fletë informuese të përgatitur paraprakisht nga mësuesi/ja, pasi të kenë lexuar për planetin, në mënyrë sa më të ngjashme e vizatojnë atë. Përgatisin nga një fjali për të prezantuar para klasës planetin.
Hapi III
Para nxënësve paraqes tri forma të projektit, nxënësit zgjedhin njërën formë dhe e punojnë projektin në shtëpi.
Forma e parë:
· Ndërtoni një model të thjeshtë të sistemit diellor duke përdorur materiale të riciklueshme( leter, toptha, karton, kapakë plastike, plastelinë, etj.);
· Vendosni emrat e planetëve dhe renditni sipas largësisë nga Dielli.
Forma e dytë:
· Përgatitni një poster ku shpjegoni shkurtimisht çdo planet;
· Përdorni ngjyra, vizatime, tabela ose fotografi;
· Vendosni për secilin planet: emrin, madhësinë në krahasim me Tokën, sa larg është nga Dielli dhe një fakt interesant.
Forma e tretë:
· Krijoni një minirevistë ku secila faqe i kushtohet një planeti;
· Shtoni tekste të shkurtra, vizatime ose foto nga internet;
· Titulli mund të jetë “Udhëtim nëpër planetë”.
Nxënësit do të zgjedhin formën dhe mënyrën se si do të punojnë, këtë projekt, prezantimi  projektit bëhet në orën në vazhdim.

	VLERËSIMI I NXËNËSVE

	Për renditjen e saktë të planetëve
Informacionet e dhëna për çdo planet
Puna në grup dhe organizimi
Prezantimi i projektit
Krijimtaria dhe pamja vizuale

	Reflektimi për rrjedhën e orës mësimore

	



